
---------------------------------------------------------------------------------------------------
Ղեկավարվելով «Կրթության մասին» Հայաստանի Հանրապետության օրենքի 25-րդ և «Գիտական և գիտատեխնիկական գործունեության մասին» Հայաստանի Հանրապետության օրենքի 16-րդ հոդվածներով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 1997 թվականի օգոստոսի 8-ի <<Հայաստանի Հանրապետությունում գիտական աստիճանաշնորհման կանոնակարգը հաստատելու մասին>> N 327 որոշմամբ հաստատված Հայաստանի Հանրապետությունում գիտական աստիճանաշնորհման կանոնակարգում կատարել հետևյալ փոփոխությունները և լրացումները`


1) 2-րդ կետի 2-րդ պարբերությունը շարադրել նոր խմբագրությամբ.  
<<Գիտությունների թեկնածուի գիտական աստիճանի կարող են հավակնել այն անձինք, որոնք ունեն բարձրագույն կրթություն (դիպլոմավորված մասնագետի կամ մագիստրոսի որակավորում) և հանձնել են քննություն Հայաստանի գիտական աստիճանաշնորհման անվանացանկի համապատասխան մասնագիտությունից: Գիտությունների դոկտորի  գիտական աստիճանի կարող են հավակնել այն անձինք, ովքեր ունեն գիտության որոշակի բնագավառում գիտական ավանդ և թեկնածուի գիտական աստիճան>>,
2) 9-րդ կետը շարադրել նոր խմբագրությամբ.

<<9. Ատենախոսության թեման հաստատելու իրավունք ունեն այն բարձրագույն ուսումնական հաստատությունները կամ գիտական կազմա​կերպությունները, որոնք ունեն ՀՀ ԲՈՀ-ի թույլտվությունը: Թույլտվություն ստանալու համար բարձրագույն ուսումնական հաստատությունը կամ գիտական կազմակերպությունը պետք է դիմի ԲՈՀ` տվյալ մասնագիտությամբ գիտական աստիճան ունեցող առնվազն 3 (առնվազն 1 գիտությունների դոկտոր) աշխատողի առկայության դեպքում, որոնց համար տվյալ բարձրագույն ուսումնական հաստատությունը կամ գիտական կազմա​կերպությունը հիմնական աշխատավայր է: 

Ատենախոսության թեմա հաստատելու համար հայցորդը դիմում է բարձրագույն ուսումնական հաստատության կամ գիտական կազմակերպության ղեկավարին: Թեման հաստատվում է բարձրագույն ուսումնական հաստատության կամ կազմակերպության գիտական խորհրդում` համապատասխան ստորաբաժանումներում քննարկվելուց հետո: Ատենախոսության թեման պետք է լինի արդիական: Ատենախոսության թեմայի հաստատման որոշման մեջ նշվում են թեմայի անվանումը, գիտության բնագավառը և մասնագիտությունն ըստ աստիճանաշնորհման անվանա​ցանկի:

Գիտական խորհուրդը հաստատում է նաև ատենախոսության գիտական ղեկավար` թեկնածուական ատենախոսության համար, անհրաժեշտության դեպքում խորհրդատու` դոկտորական ատենախոսության համար: Գիտական ղեկավարի կամ խորհրդատուի համաձայնությունը պարտադիր է: 

Գիտական ղեկավար կարող են նշանակվել տվյալ բնագավառի գիտության դոկտորները, և այն թեկնածուները, ովքեր ստացել են ԲՈՀ-ի թույլտվությունը: Թույլտվություն ստանալու համար ԲՈՀ է ներկայացվում` կազմակերպության ղեկավարի միջնորդությունը և թեկնածուի` համապա​տասխան գիտական բնագավառում առնվազն 30 տպագիր գիտական աշխատանքների ցուցակը, որոնցից առնվազն 5-ը՝ վերջին հինգ տարում:

Ատենախոսության թեմայի և գիտական ղեկավարի հաստատման որոշման մասին տվյալ կազմակերպությունը տեղեկացնում է ԲՈՀ-ին>>,

3)  10–րդ կետը շարադրել նոր խմբագրությամբ. 

<<10.Ատենախոսության հիմնական արդյունքները և դրույթները մինչև ատենախոսության պաշտպանությունը պետք է հրատարակվեն միջազգային նշանակություն ունեցող գրախոսվող գիտական հրատարակություններում և ԲՈՀ-ի սահմանած ցուցակում ընդգրկված գիտական հրատարակություններում:
 Թեկնածուական ատենախոսությունների պաշտպանությունների համար անհրաժեշտ է առնվազն վեց գիտական հոդված, այդ թվում առանց համահեղի​նակների` երկուսը, կամ առնվազն երեք գիտական հոդված, այդ թվում` առնվազն մեկ հոդված Web of Science կամ Scopus շտեմարաններում ընդգրկված գիտական հրատարակություններից որևէ մեկում և մեկ հոդված առանց համահեղինակների: 

  Դոկտորական ատենախոսությունների պաշտպանության համար անհրաժեշտ է առնվազն քսան գիտական հոդված, այդ թվում` առնվազն հինգը՝ Web of Science կամ Scopus շտեմարաններում ընդգրկված գիտական հրատարակություններից որևէ մեկում: Հայագիտա​կան բնույթի աշխատանքների դեպքում` առնվազն քսան գիտական հոդված, այդ թվում` առնվազն մեկը՝ Web of Science կամ Scopus շտեմարաններում ընդգրկված գիտական հրատարակություններից որևէ մեկում: Առանց համահեղինակների աշխատանք​ների թիվը պետք է լինի առնվազն հինգ (փորձարարական  կամ  կլինիկական բնույթ  ունեցող   ատենախոսությունների դեպքում` երկու): Մենագրության դեպքում (առնվազն 14 տպագրական մամուլ ծավալով) գիտական հոդվածների թիվը կրճատվում է մինչև տասնհինգ։ 

Գիտական զեկուցումով պաշտպանության դեպքում անհրաժեշտ է առնվազն հիսուն գիտական հոդված տվյալ թեմայի շրջանակներում, որոնցից առնվազն հինգը՝ Web of Science կամ Scopus շտեմարաններում ընդգրկված գիտական հրատարակություններից որևէ մեկում:>>,
 
4) 13-րդ կետը լրացնել նոր նախադասությամբ. 
<<Սեղմագրերը պետք հրապարակվեն համապատասխան բարձրագույն ուսումնական հաստատության կամ գիտական կազմակերպության կայքում, որտեղ գործում է մասնագիտական խորհուրդը >>,
5) 14-րդ կետի 2-րդ պարբերությունում <<տրվում է ռուսերեն ամփոփագիր>> բառերը փոխարինել <<տրվում են ռուսերեն և անգլերեն ամփոփագրեր>> բառերով,
6) 19-րդ կետը շարադրել նոր խմբագրությամբ. 

<<19. Թեկնածուի գիտական աստիճանի հայցորդը պետք է հանձնի քննություն մասնագիտությունից: Գիտական  կազմակերպությունը ԲՈՀ է ներկայացնում մասնա​գիտական քննություն ընդունող հանձնաժողովի կազմը: Հանձնաժողովը հաստատվում է հետևյալ կազմով` նախագահ (գիտության դոկտոր) և 2-4 անդամներ (գիտության դոկտոր և թեկնածու): Մեկ անձը կարող է լինել միայն մեկ հանձնաժողովի անդամ: 
Քննությունը հանձնվում է այն մասնագիտությունից, որով հաստատվել է ատենախոսու​թյան թեման` ԲՈՀ-ի հաստատած ծրագրով: Այն դեպքերում, երբ հայցորդի բարձրագույն կրթությունը չի համապատասխանում գիտության այն բնագավառին (ենթաբնագա​վառին), որով հաստատվել է ատենախոսության թեման, հայցորդը պետք է հանձնի լրացուցիչ քննություն ընդհանուր մասնագիտությունից: 

Քննությունը կազմակերպվում է երկու քննաշրջանով` մայիս-հունիս և հոկտեմ​բեր-նոյեմբեր ամիսներին: Քննության ընթացքում յուրաքանչյուր հայցորդի համար լրացվում է արձանագրություն, որտեղ գրանցվում են քննական հարցերը և քննության վերջնական արդյունքը: Մասնագիտական քննությունը գնա​հատվում է 4 բալային համակարգով` <<գերազանց>>, <<լավ>>, <<բավարար>> և <<անբավա​րար>>: Քննությունը համարվում է հանձնված` <<գերազանց>> կամ <<լավ>> գնահատականի դեպքում: Արձանագրությունը ստորագրում են քննական հանձնաժողովի նախագահը և անդամ​ները: Արձանագրությունը պահպանվում է քննություն ընդունող կազմակերպու​թյունում, որը և տալիս է  տեղեկանք քննության հանձնման մասին: Քննությունը չհանձնելու դեպքում հայցորդը կարող է այն հանձնել հաջորդ քննաշրջաններում:>>,
7) 31-րդ կետը  շարադրել նոր խմբագրությամբ. 
«31. ԲՈՀ-ը ուսումնասիրում է որակավորման գործը և սույն կանոնակարգի 7-րդ կամ 8-րդ, 10-րդ, 11-րդ և 13-րդ  կետերի պահանջներին անհամապատասխանության հայտնաբերման դեպքում՝ ատենախոսությունը տալիս է փորձաքննության:»,
8) 32-րդ կետում <<ԲՈՀ-ը>> բառից հետո լրացնել <<հաստատում է խորհրդի որոշումը` թեկնածուական ատենախոսության համար` 3, դոկտորական ատենախոսու​թյան համար` 6 ամսվա ընթացքում>> բառերը,

9)  33-րդ կետը  շարադրել նոր խմբագրությամբ. 
«33. ԲՈՀ-ը  սույն կանոնակարգի 31-րդ կետով նախատեսված փորձաքննության բացասական եզրակացությունը ստանալուց հետո  5 աշխատանքային օրվա ընթացքում մերժում է խորհրդի` գիտական աստիճանի վկայագիր հանձնելու միջնորդությունը:»:
2.         Հայաստանի Հանրապետության կառավարության 2001 թվականի հուլիսի 20-ի «Հայաստանի Հանրապետությունում ասպիրանտուրայում և դոկտորանտուրայում ուսուցման կարգը հաստատելու մասին» N 662 որոշմամբ հաստատված Հայաստանի Հանրապետությունում ասպիրանտուրայում և դոկտորանտուրայում ուսուցման կարգում՝
1) 12-րդ կետի «բ» և «գ» ենթակետերը ուժը կորցրած ճանաչել,

2) 19-րդ կետի «ա» ենթակետը շարադրել նոր խմբագրությամբ. 

«ա) հանձնի մասնագիտական քննություն Հայաստանի Հանրապետությունում գիտական աստիճանաշնորհման կանոնակարգով սահմանված կարգով»,

3) 37-րդ կետում <<Որակավորման քննություններ>> բառերը փոխարինել <<Քննություն օտար լեզվից /անգլերեն կամ ֆրանսերեն կամ գերմաներեն/ և ստուգարք ինֆորմատիկայից>> բառերով.
4) 42-րդ կետում «որակավորման քննություններ՝ ԲՈՀ-ի կողմից հաստատված կարգին համապատասխան» բառերը փոխարինել «մասնագիտական քննություն Հայաստանի Հանրապետությունում գիտական աստիճանաշնորհման կանոնակարգով սահմանված կարգով:» բառերով:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն որոշման 1-ին կետի 3-րդ ենթակետի  3-րդ  պարբերության , որն  ուժի մեջ է մտնում 2016 թվականի հունվարի 1-ից:
4. Սույն որոշման 1-ին կետի 3-րդ ենթակետի 2-րդ պարբերության պահանջները չեն տարածվում այն անձանց վրա, որոնց թեկնածուական ատենախոսության թեման սահմանված կարգով հաստատվել է մինչև սույն որոշման ուժի մեջ մտնելը՝  թեկնածուական ատենախոսությունը ոչ ուշ, քան ուսումնառության համար օրենսդրությամբ սահմանված ժամկետներում  պաշտպանելու պայմանով:
ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ - ՀԻՄՆԱՎՈՐՈՒՄ
    1.  Իրավական ակտի անհրաժեշտությունը. 
Քանի որ <<Հայաստանի Հանրապետությունում գիտական աստիճանաշնորհման կանոնակարգը>> ստեղծվել և հաստատվել է 1990-ական թվականներին այսօր արդեն  ներկայացված չափանիշներն անկատար են և անհրաժեշտություն կա դրանց վերանայման: Այսօր Հայաստանի Հանրապետության բարձրագույն որակավորման հանձնաժողովը  կարիք ունի կանոնակարգային որոշակի  փոփոխությւոնների, որոնք հնարավորություն կտան առավել որոշակի սկզբունքներով կարգավորել աստիճանաշնորհման դաշտը: Առանց կոնկրետ չափանիշների հնարավոր չէ իրականացնել որևէ բարեփոխում, առավել ևս երբ այսօր իրականացվում է եռաստիճան կրթական համակարգի  ներդրումը Հայաստանում, մի գործընթաց, որն անմիջականորեն կապված է գիտական աստիճանա​շնորհման հետ:
2. Ընթացիկ իրավիճակը և խնդիրները. 
Այսօր
Հայաստանի Հանրապետությունում  հանձնում են
որակավորման քննու-թյուններ՝ փիլիսոփայությունից. օտար լեզվից, ինֆորմատիկայից և մասնագիտությունից: Նախագծում առաջարկվում է պահպանել միայն քննություն գիտական մասնագիտությունների անվանացանկի համապատասխան մասնագիտությունից, քանի որ կրեդիտային համակարգի ներդրումից հետո մնացած քննությունները հանձնվում են հետբուհական կրթության ժամանակ:


 Այսօր ատենախոսությունների հիմնական արդյունքների և դրույթների հրապարակման համար պահանջվում են որոշակի քանակի գիտական հոդվածներ /3 թեկնածուական և 20 դոկտորական աշխատանքների համար/: Չափանիշների վերանայման և խստացման միտումով ավելացվել է հոդվածների քանակը և դրվել է հեղինակավոր անսագրերում հրատարակվելու պահանջ:
3. Տվյալ բնագավառում իրականացվող քաղաքականությունը. Կարգավորման նպատակը և բնույթը. 
Անհրաժեշտություն կա մի շարք չափանիշների հստակեցման և խստացման, մասնավորապես` ատենախոսությունների արդյունքների և դրույթների հրապարակման համար վերանայել հրատարակումների քանակը և հրատարակման պայմանները` գիտական արդյունքների հրապարակայնությունն ապահովելու նպատակով` գիտությունը միջազգային չափանիշներին համապատասցանեցնելու միտումով:  

4. Ակնկալվող արդյունքը. 

Ներկայումս գործող <<Հայաստանի Հանրապետությունում գիտական աստիճա​նաշնորհման կանոնակարգը>> չի բավարարում մեր հանրապետությունում ժամանակակից գիտության առջև դրված խնդիրների վերանայման գործընթացի  իրականացման համար անհրաժեշտ պայմաններին: Եվ այսօր գերխնդիրը գիտական աստիճանաշնորհման համակարգում նպատակային բարեփոխումներ իրականացնելու հնարավորությունն է:

Ներկայացված բարեփոխումները կարող են նպաստել գիտության հանդեպ պատասխանատվություն բարձրացմանը և մեր գիտությունն աշխարհում առավել մրցունակ դարձնելու հեռանկարին:

Տեղեկանք
ՀՀ կառավարության որոշման նախագծի ընդունման առնչությամբ այլ օրենքների և 
իրավական ակտերի ընդունման անհրաժեշտության բացակայության մասին


«Հայաստանի Հանրապետության կառավարության 1997 թվականի օգոստոսի 8-ի  N 327 և 2001 թվականի հուլիսի 20-ի  N 662 որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդուն​մամբ այլ օրենքների և իրավական ակտերի ընդունման անհրաժեշտությունը բացակայում է:

Տեղեկանք 

ՀՀ կառավարության որոշման նախագծի ընդունմամբ պետական բյուջեի 
եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 1997 թվականի օգոստոսի 8-ի  N 327 և 2001 թվականի հուլիսի 20-ի  N 662 որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավե​լա​ցում չի ակն​​կալ​վում:
Ա Մ Փ Ո Փ Ա Թ Ե Ր Թ

ՀՀ կառավարության որոշման նախագծի դիտողությունների և առաջարկությունների 
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության,

 առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն 
	7. Օրենսդրական տեխ-նիկայի կանոնները մա-սամբ պահպանված չեն: Այսպես՝ նախագծի 1-ին կետում միաժամանակ օգտագործվում են «գի-տական խորհուրդ» և «մասնագիտական խոր-հուրդ» հասկացություն-ները: Մինչդեռ ՀՀ կառավարության 1997 թ օգոստոսի 8-ի N 327 որոշման մեջ օգտագործ-վում է «մասնագիտական խորհուրդ» հասկացու-թյունը: Այդ առումով նախագծում «գիտական խորհուրդ» բառերն ան-հրաժեշտ է փոխարինել «մասնագիտական խոր-հուրդ» բառերով և ապահովել միատեսակ հասկացության կիրա-ռումը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 4-րդ մասի դրույթները:

8. Նախագիծն անհրա-ժեշտ է համապատաս-խանեցնել սույն եզրակա-ցության 7-րդ կետին:


	   Ընդունված է մասամբ.
	 ՀՀ կառավարության 1997 թ օգոստոսի 8-ի N 327 որոշմամբ հաստատ-ված կանոնակարգի 9-րդ կետի համաձայն «Ատե-նախոսության թեման հաստատում է համա-պատասխան մասնագի-տական հիմնարկը` հա-մաձայն ԲՈՀ-ի սահմա-նած կարգի:»:  Մասնա-գիտական հիմնարկը այն բարձրագույն ուսումնա-կան հաստատությունը կամ գիտական կազմա-կերպությունն  է, որը  ասպիրանտուրա կամ դոկտորանտուրա բա-ցելու իրավունք ունի:  Դրանց կազմում գործում են գիտական խորհուրդ-ներ,որոնք հաստատում են ատենախոսության թեմաները: Կանոնակար-գի համաձայն՝  մասնա-գիտական խորհուրդ ստեղծում է ԲՈՀ-ը` գիտական և բարձ-րագույն կրթական այն հաստատություններում, որը իրականացնում է  ատենախոսության պաշտպանության և այլ աշխատանքներ, շնորհում է գիտական աստիճաններ:
Նախագծի 1-ին կետի 4-րդ ենթակետը խմբա-գրվել է. «մասնագիտա-կան խորհրդի կայքում» բառերը փոխարինվել են «բարձրագույն ուսումնա-կան հաստատության կամ գիտական կազմա-կերպության կայքում, որտեղ գործում է մասնագիտական խորհուրդը » բառերով:



	ՀՀ ֆինանսների

նախարարություն


	Նախագծով նախատես-վում է ատենախոսու-թյունների հիմնական արդյունքների և դրույթ-ների հրապարակման համար  չափանիշների վերանայման և խստաց-ման պահանջ:Նախա-տեսվում է ավելացնել գիտական հոդվածների քանակը և դրվել է հեղինակավոր ամսա-գրերում հրատարակվելու պահանջ: Նախատես-վում է նաև, որ Նախագիծն ուժի մեջ է մտնելու 2015 թվականի հունվարի 1-ին: Ուստի, առաջարկում ենք Նա-խագծում հստակեցնել, թե ինչպես են տարած-վելու նախատեսվող փո-փոխություններն այն թեկնածուների վրա, որոնք գիտական աստի-ճանի հայցման համար արդեն իսկ սկսել են իրենց գործընթացը 2014 թվականին, սակայն 2015 թվականին դեռևս չեն ավարտելու:
	Ընդունված է:
	Նախագծում կատարվել են համապատասխան փոփոխություններ :

	ՀՀ Գիտությունների ազգային ակադեմիա
	Առաջարկում ենք նախագծի առաջին պարբերությունից հետո ձևակերպել հետևյալ կերպ. Թեկնածուական ատենախոսությունների պաշտպանությունների համար անհրաժեշտ է առնվազն 5 գիտական հոդված, այդ թվում առ-նվազն երկուսը գիտա-կան ամսագրում և առնվազն երկուսը առանց համահեղինակ-ների, կամ 3 գիտական հոդված, այդ թվում` առնվազն մեկ հոդված Web of Science կամ Scopus ցիտման համա-կարգերում ընդգրկված գիտական հրատարա-կություններից որևէ մեկում և մեկ հոդված առանց համահեղի- նակների: 

Դոկտորական ատենա-խոսությունների պաշտ-պանության համար ան-հրաժեշտ է առնվազն քսան գիտական հոդ-ված, այդ թվում` առնվազն հինգը՝ Web of Science կամ Scopus ցիտման համակարգե-րում ընդգրկված գի-տական հրատարակու-թյուններից որևէ մեկում: Հայագիտա​կան բնույթի աշխատանքների դեպ-քում` առնվազն քսան գիտական հոդված, այդ թվում` առնվազն երկուսը՝ Web of Science կամ Scopus ցիտման համակարգերում ընդ-գրկված գիտական հրա-տարակություններից որևէ մեկում: Առանց համահեղինակների աշխատանք​ների թիվը պետք է լինի առնվազն հինգ (փորձարարական  կամ  կլինիկական բնույթ  ունեցող   ատե-նախոսությունների դեպ-քում` երկու): Մենա-գրության դեպքում (առ-նվազն 14 տպագրական մամուլ ծավալով) գիտական հոդվածների թիվը կրճատվում է մինչև տասնհինգ:
	Ընդունված է:
	Նախագծում կատարվել են համապատասխան փոփոխություններ :



